Skipulags- og byggingarnefnd


66. fundur skipulags- og byggingarnefndar Hveragerðisbæjar var haldinn þriðjudaginn 26. júní 2007, kl. 17:00 á skrifstofu bæjarins að Sunnumörk 2. Á fundinn voru mætt Eyþór H. Ólafsson, Róbert Hlöðversson,  Eyjólfur K. Kolbeins, sem mætti í forföllum Antons Tómassonar, Kristín Dagbjartsdóttir og Guðrún Friðriksdóttir.  Ennfremur sátu fundinn Oddur Hermannsson, landslagsarkitekt, Snorri Baldursson, slökkviliðsstjóri, og Guðmundur F. Baldursson skipulags-  byggingarfulltrúi, sem skráði fundargerð í tölvu. Ármann Ægir Magnússon, fulltrúi fatlaðra, boðaði forföll.

Eyþór H. Ólafsson, formaður nefndarinnar setti fund og bauð fundarmenn velkomna. Engar athugasemdir voru gerðar við fundarboðun.  Eftirfarandi mál voru tekin fyrir:

1. Sólborgir, aðalskipulag, athugasemdir sem borist hafa.

Tilaga að breytingu á aðalskipulagi Hveragerðis 2005-2017 ,,Svæðið austan Varmár” hefur verið auglýst í samræmi við 18. gr. skipulags- og byggingarlaga nr. 73/1997.  Svæðið sem breytingartillagan nær til afmarkast af Varmá og spildu úr landi Reykja til vesturs, Ölfusborgum og  opnu svæði undir Reykjafjalli til norðurs, landi Gljúfurárholts til austurs og Hringvegi (Suðurlandsvegi) til suðurs.  Tillagan ásamt greinargerð og öðrum fylgigögnum lá frammi til sýnis á bæjarskrifstofu Hveragerðisbæjar, Sunnumörk 2, frá 26. apríl til 25. maí sl. Frestur til að gera athugasemdir við tillöguna rann út 8. júní sl. Eftirfarandi athugasemdir bárust:

a) Frá Sveitarfélaginu Ölfusi dagsett 1. júní 2007. Gerðar eru athugasemdir við þéttleika byggðar, vegtengingu að Ölfusborgum og heilsuþorpi, gatnamót við Suðurlandsveg, breytta legu tengivegar í átt að Gljúfurárholti,  breytingar á legu reiðvegar meðfram Ölfusborgum og umhverfismat tillögunnar.
b) Frá stjórn Sameignarfélags Ölfusborga, dagsett 4. júní 2007. Gerðar eru athugasemdir við að tillagan rýri gæði frístundabyggðarinnar og við færslu tengivegar að Ölfusborgum. Talið er  nauðsynlegt að ráðast í sérstakar aðgerðir til að skilja sem best á milli íbúðar- og orlofsbyggðar.

c) Frá Landsneti hf, dagsett 5. júní 2007. Gerð er athugasemd við ranga fullyrðingu í greinargerð um legu lagna.  Bent er á ýmis atriði varðandi núverandi flutningsmannvirki raforku á svæðinu, helgunarsvæði og byggingarbann, aðgengi að línum, skipulag leik- og útivistarsvæða í næsta nágrenni háspennulína, trjárækt, girðingar og jarðskaut og verklegar framkvæmdir í nálægð við háspennulínur. 

d) Frá Vegagerðinni, dagsett 5. júní 2007.  Gerðar eru athugasemdir við gerð vegtengingar við Hringveginn og rými fyrir mislæg gatnamót.  Gerð er athugasemd við útfærslu gatnamótanna á skipulagsstigi og áskilur Vegagerðin sér rétt til að beita 35. gr. Vegalaga séu gatnamótin ekki útfærð með forsvaranlegum hætti.

e) Frá Birni Pálssyni, kennitala 150842-2559, dagsett 7. júní 2007. Björn telur ekki tímabært að taka ákvarðanir um breytingar á aðalskipulagi vegna óvissu um framtíðarlegu Suðurlandsvegar og ekki sé aðkallandi að stækka byggingarsvæði skipulagsins þar sem ekki sé skortur á byggingarlandi í Hveragerði.

f) Frá Heilbrigðiseftirliti Suðurlands (HES), dagsett 7. júní 2007.  HES telur æskilegt að fjallað verði um aukna þörf fyrir neysluvatn í greinargerð með tillögunni og óskar jafnframt eftir samráði milli aðila um tækniþætti og lausnir vegna ofanvatns og um breytingar á hreinsistöð fráveitu.

g) Frá Umhverfisstofnun (UST), dagsett 11. júní 2007. Gerðar eru athugasemdir við verndarsvæði og reiðleið meðfram Varmá og nýjar vegtengingar yfir Varmá.

Lögð fram drög að svörum við framangreindum athugasemdum gerð af formanni nefndarinnar og skipulags- og byggingarfulltrúa dags. 26/06/2007.

Afgreiðsla:  Samþykkt að fresta afgreiðslu málsins til næsta fundar.
2. Svæðisskipulag fyrir Hveragerði, Árborg, Ölfus og Flóahrepp. 

Lagt fram bréf bæjarráði Árborgar, dagsett 18/05/2007 þar sem leitað er eftir samvinnu við Flóahrepp, Hveragerðisbæ og Sveitarfélagið Ölfus við gerð svæðisskipulags til að samræma stefnu sveitarfélaganna um þróun byggðar og landnotkun til næstu ára.  Málið var á dagskrá bæjarráðs Hveragerðisbæjar þann 7/06/2007 og var erindinu vísað til umsagnar skipulags- og byggingarnefndar.

Afgreiðsla:  Nefndin tekur jákvætt í erindið og leggur til að vinnan verði í upphafi skilgreind nánar, kostnaðaráætlun gerð, verkefninu settur tímarammi og samið um kostnaðarskiptingu milli aðila.
3. Sunnumörk 6, bensínstöð, breytt deiliskipulag.

Málið var á dagskrá 63. og 65. fundar nefndarinnar.

Til umfjöllunar bréf frá Sveinbirni Sigurðssyni hf og Atlantsolíu ehf, dags. 29/03/2007 þar sem óskað er eftir því að leyfð verði bygging sjálfsafgreiðslustöðvar Atlantsolíu ehf á austurhluta lóðarinnar Sunnumörk 6. skv. meðfylgjandi aðaluppdrætti, gerðum af teiknistofunni Tröð, Sigríður Magnúsdóttir, kennitala 260362-6589,  dags. 26/06/2007.

Oddur Hermannson lagði fram tillögu að breyttu deiliskipulagi við Sunnumörk og Mánamörk, gerða af Landform ehf, dags. 26/06/2007.

Afgreiðsla:  Nefndin leggur samhljóða til að breytingartillagan verði auglýst sbr. 25. gr. Skipulags- og byggingarlaga nr. 73/1997.

4. Breiðamörk/Suðurlandsvegur, flettiskilti, umsókn um byggingarleyfi.

Sótt er um byggingarleyfi fyrir flettiskilti við vegamót Suðurlandsvegar og Breiðumerkur.

Umsækjandi er  Dengsi ehf, kennitala 621297-7759, Dugguvogi 1.b. 104 Reykjavík.

Umsókn er dagsett: 25/06/2007.

Meðfylgjandi teikningar eru dagsettar: 20/06/2007.

Byggingarefni: Stál og steinsteypa.

Aðalhönnuður er Baldur Eyþórsson, kennitala 080840-2769.

Afgreiðsla: Nefndin leggur til að málið fari í grenndarkynningu skv. 43. gr. Skipulags- og byggingarlaga nr. 73/1997.

